SESEO E GHEADA EN VICESO (BRION)

DOLORES MIGUEZ IGLESIAS
1. Introduccion

A gheada e o seseo son dous fenomenos fonéticos caracteristi-
cos de parte do territorio lingiiistico galego.

O fenémeno do seseo definese como a ausencia do fonema fri-
cativo apico-dental /6/ en lugar do cal aparece outra sibilante apico-
alveolar /s@/ ou lamino-alveolar /s/' nas mesmas posiciéns en que o
galego comun emprega /0/: disir, lus por dicir, luz. A inexistencia de
/6/ en posicion inicial de silaba denominase seseo prenuclear ou ex-
plosivo: cabesa. A neutralizacion de /6/ e /s/ en posicion final de silaba
denominase seseo posnuclear ou implosivo: des. O seseo prenuclear ou
explosivo ocupa unha extension mais reducida cé seseo posnuclear ou
implosivo®.

Pola sta parte, a gheada designa a pronuncia aspirada faringal
do g en parte do territorio lingliistico galego: amigho, ghato, por
amigo, gato. Ademais da realizacion faringal, maioritaria, tamén se
rexistraron outras realizacions como a laringal, a glotal ou a fricativa
uvular sonora. A gheada ocupa unha extension bastante mais ampla co
seseo”.

Desde un punto de vista sociolingiiistico, ambolos fenémenos,
seseo e gheada, foron asociados tradicionalmente coas clases mais des-
favorecidas e, polo tanto, considerados vulgares e rudos. Esta ¢ a razon
de que, a pesar de estaren recofiecidos como pronuncias alternativas na
variedade estandar, o seseo e a gheada sexan excluidos dos rexistros
coidados. Desta forma, ainda que a variedade estandar do galego se vai

! A definicion dos sistemas de sibilantes aqui utilizada axustase 4s propostas de
Vidal Figueroa (1993). Este estudioso revisa as caracteristicas articulatorias das
consoantes fricativas alveolodentais e mailas suas relacions opositivas dentro do
sistema, propoilendo, en consecuencia, una redefinicion das mesmas.

% Para a distribucion dialectal do seseo ver Fernandez Rei (1990: 190-197). Para
unha analise detallada do subsistema de sibilantes do galego actual ver Gonzalez
Gonzalez (1986).

3 Fernandez Rei (1990: 164-177).

consolidando e ocupando cada vez mais espacios, estes fendmenos van
recuando cada vez mais no seu uso.

A nivel xeografico o retroceso da gheada e o seseo maniféstase
na existencia de lugares illados que presentan estas pronuncias carac-
teristicas dentro de areas non gheodéfonas nin seseantes’. A docu-
mentacion de formas ocasionais con estes sons en partes diversas do
territorio lingiiistico pode testemuilar nalguns casos unha xeografia
mais ampla destes fenomenos.

Actualmente apréciase como de xeracion en xeracion estes
habitos fonéticos van retrocedendo as alancadas. Non obstante, sendo o
anterior unha evidencia, tamén se constata que 0s mais novos non
renuncian totalmente a estes fenomenos diferenciadores.

Para os investigadores que estudiaron ese tema, a gheada e o se-
seo adquiriron unhas connotacions positivas na fala coloquial que son
as responsables da siia vixencia entre os mais novos’. As actitudes fa-
vorables dos falantes cara as devanditas pronuncias determinarian,
pois, o seu uso.

A pesar diso, en ningun estudio lingiiistico relacionado con estes
usos se fai referencia & perda dunha destas variables fonéticas en
contraposicion a pervivencia da outra nun mesmo dominio lingiistico.
E o0 que acontece nunha zona lingiiistica, pertencente 4 area seseante e
gheadofona, na cal se observa unha tendencia diverxente na evolucion
dos dous fendmenos considerados. Deste xeito, mentres a gheada
mantén uns indices de uso considerables entre a poboacion nova, o
seseo desapareceu case por completo da fala dos mozos.

Partindo desta situacion, nas paxinas que seguen realizo un es-
tudio descritivo dos usos da gheada e do seseo na parroquia de Viceso
(Brion), para o cal establezo dous grupos de idade, co fin de determi-
na-la sua evolucion 6 longo do eixo xeracional.

Por outra banda a maior pervivencia da gheada entre a xente
nova, fronte 0s escasos vestixios de seseo rexistrados entre a mesma,
impulsoume a busca-las cousas dese estrafio comportamento, pois as
valoracions sociolingiiisticas antes aludidas non abondan para ofrecer
unha explicacion convincente da situacion referida.

O corpus que manexei para a extraccion de datos esta confor-
mado por un total de 60 textos orais que gravei a finais de 1993 e
principios de 1994, depositados no Arquivo do Galego Oral do ILG
(Instituto da Lingua Galega).

A distribucion dos informantes fixose da seguinte maneira:

a) Informantes menores de 30 anos (23 gravacions).

4 Fernandez Rei (1990: 168-177, 194-195).
5 Costas Gonzalez (1986: 59, 98); Recalde Fernandez (1994: 362-363).

b) Informantes maiores de 30 anos (37 gravacions).

O grupo b) comprende unha demarcacion de idade moi ampla
(dos 31 6s 85 anos), dado que a uniformidade lingiiistica entre os seus
membros ¢ claramente notoria.

Procurei, asi mesmo, recolle-las mostras dos representantes xe-
racionais (avds, pais e netos) no seo dunha mesma familia, co fin de
constata-la variabilidade xeracional con maior exactitude.

Como apéndice a este traballo ofrezo unha breve mostra re-
presentativa dos textos que serviron de base a esta investigacion.

2. Seseo

A parroquia de Viceso cadra dentro da denominada subarea do
Tambre-Barbanza, no occidente coruiiés. Conseguintemente, unha das
stias peculiaridades fonéticas ¢ o seseo. No devandito lugar rexistranse
dous tipos de seseo: apical e predorsal (ou laminal). A distribucion
dialectal non ¢ rigorosa dado que conviven nunha mesma aldea as duas
opcions e incluso nunha mesma familia. Asi e todo, o s laminal
rexistrase fundamentalmente entre as persoas maiores de 30 anos, das
cales 15 postien ese tipo de s. Pola contra, na xeracion mais nova so se
rexistra s apical.

Ora ben, a pesar de que o seseo pervive ainda nun nimero
importante de falantes maiores de 30 anos, desa fronteira para aca a
situacion estd completamente mudada, pois a xente nova poste, de
maneira xeral, o fonema éapico-dental /6/, perfectamente instalado no
seu sistema. Outra peculiaridade fonética tipica desta xeracion ¢ a
neutralizacion da oposicion entre os fonemas lamino-postalveolar /[/ e
apico-alveolar /s@/ a favor do segundo (coso por coxo). Este fenome-
no, denominado comunmente “despalatalizacion”, esta totalmente
estendido entre a xente nova.

A continuacién analizaremos con mais detalle os usos relacio-
nados co fenomeno do seseo, totalmente distintos en cada grupo de
idade.

2.1. O seseo nos falantes maiores de 30 anos

Os datos extraidos dos textos estudiados revelan que o seseo
pervive ainda nun numero importante de falantes maiores de 30 anos.
Asi, 24 dos 37 falantes considerados (o 75,67%) son seseantes.

Dos 11 casos restantes, rexistramos en 6 falantes algins voca-
bulos con seseo en maior ou menor numero.

En dous deles s6 documentamos un exemplo de seseo implosivo
na palabra ves. Esta, & sua vez, alterna proporcionalmente nun dos
informantes coa variante vez, sen seseo. En cambio, rexistramo-lo
plural veces (2)° sen seseo nun destes informantes.

Podemos adiantar a raiz disto que o seseo implosivo goza, con
respecto 6 seseo explosivo, dunha maior implantaciéon no conxunto da
comunidade. Nesta lifia, outra palabra que presenta seseo implosivo en
todalas stias ocorrencias é o numeral des, mesmo en contraposicion 6s
seus compostos (“mil novecentos dazaseis, mil novecentos dazasete”) e
0s outros termos pertencentes 0 seu ambito significativo, (“mil
novecentos once, mil novecentos doce”).

Con respecto as mostras de seseo explosivo, a palabra moso’,
alterna proporcionalmente con mozo en duas gravacions.

Outros exemplos de seseo explosivo ofrécennolos palabras de
uso tradicional, circunscritas 6 medio rural e polo tanto inusitadas en
castelan. Estan neste caso fachusos e calsas, para as que se descofiecen
as formas que poidan servir de contraste en castelan.

O limitado numero de exemplos seseantes que acabamos de ci-
tar ampliase no caso de dous falantes que, malia seren incluidos no
grupo non seseante, presentan unha porcentaxe considerable de formas
con seseo. Nun informante contabilizamos un 20% de usos seseantes,
mentres no outro a porcentaxe ascende a un 50%. Non € posible
determinar en ningun caso un principio de orientacion na eleccion das
palabras con seseo, pois alternan indiscriminadamente as duaas
pronuncias para un mesmo termo (facer-faser, calceta-calseta, cine-
sine, parecer-pareser, zapato-sapato).

En resumo, verbo dos falantes non seseantes, podemos concluir
que a distincion fonoldxica que supon a inclusion dun novo fonema no
sistema foi perfectamente asumida por estes falantes, de modo que non
se rexistran normalmente ultracorreccions nin confusions de sibilantes
nas suas intervencions. SO atopamos tres exemplos de ceceo nun
informante thetaista: zalimos, fuciles (6 lado de fusil) e zerio.

Agora ben, da mesma maneira que nos falantes non seseantes
achamos reminiscencias de pronuncias seseantes, tamén nas inter-
vencions dalguns falantes seseantes rexistramos palabras co son apico-
dental [6]. Isto afecta exclusivamente a dous informantes, marido e
muller, os cales, non obstante, presentan formas diverxentes.

® O niimero que segue 6 exemplo entre parénteses indica as veces que se
rexistra no texto. Isto ¢ valido para todolos exemplos.

7 Cito sempre a palabra “tipo”, bardante que unha mesma unidade léxica
presente unha unica variante.

Un dos informantes utiliza sistematicamente catro formas sen
seseo: Civil (2), (Guardia Civil), policia (2), Galicia (3) (6 lado de Ga-
lisia (1)) e Viceso (1). Malia nun caso ou dous seren palabras inusuais,
ata hai pouco, na comunidade (policia® e Galicia’), non acontece o
mesmo coas outras duas que son formas utilizadas na comunidade
desde xacando. Sen embargo, non modifica os seus habitos fonéticos o
mesmo falante cando emprega con seseo algiins cultismos de recente
introduccion na lingua da comunidade: farmasia (antigamente botica),
farmaséutica e violasion. Non se albisca neste falante, xa que logo,
unha orientacion determinada na escolla das formas non seseantes.

O outro informante utiliza tamén catro formas sen seseo, todas
elas cun elevado indice de uso no discurso. Son as seguintes: rapazas
(2), rapaces (2) (en cambio, a forma rapds (1) presenta seseo im-
plosivo), decir (3), veces (2) (non se rexistra en singular) e parecer (3).

A xulgar pola perseveranza con que mantefien estes falantes a
fricativa apico-dental nos termos mencionados, intuimos unha pre-
disposicion favorable dos mesmos no tocante & asuncion do novo son.

2.2. O seseo nos falantes menores de 30 anos

Podemos afirmar que o seseo desapareceu case da fala dos mais
novos. Desta forma, de 23 informantes que compofien a mostra deste
grupo so 2 mantefien o seseo nunha porcentaxe dun 70%. Dos demais,
unicamente 4 utilizan algunhas palabras con seseo.

Verbo dos falantes seseantes, non se detecta a existencia duns
factores determinados que condicionen o uso do seseo nunhas formas
fronte a outras. Conseguintemente, en ningin caso se rexistra unha
pronuncia non seseante exclusiva naquelas formas que figuran mais
dunha vez no texto, tal como mostra a seguinte relacion:

Informante 1'%:  entonces (1) / entonses (8)
conocer (1) / conoser (1)
facer (6) / faser (1)
habitacion (1) / habitasion (1)

8 Antigamente, nas zonas rurais a orde publica era mantida polo Corpo da
Garda Civil.

% Este topénimo espallouse recentemente a través dos medios de comunicacion.
Iso facilita que o falante adopte nesa palabra as peculiaridades fonéticas caracteristicas
do galego comun.

190 numero que precede a relacion de exemplos ten a finalidade de expresar
con claridade a procedencia dos exemplos mencionados. Non pretende pois
individualiza-lo autor dos mesmos.

Informante 2:  veces (1) / veses (4)
entonces (2) |/ entonses (4)
cinco (1) / sinco (1)

Por outra parte, palabras de recente introduccion na comunidade
poden amosar pronuncias seseantes:

informante 1: asafatas, polisia, e sighalas.

Por tltimo, rexistramos algunhas palabras illadas con seseo en 4
gravacions. A esporadicidade destas formas maniféstase en que na
maior parte non representan mais ca un 20% do cémputo total. As
formas rexistradas foron as seguintes:

informante 3: lousa (1), rapases (2)
informante 4: empesamos (1), fasia (1)
informante 5: ves (3), veses (2).

Nembargantes, o caso mais interesante de todos ¢ o dun falante
de 17 anos que, malia manifestar un claro compromiso e preocupacion
pola sta lingua, non esta de acordo con alguns aspectos representativos
do galego culto. Reclama, xa que logo, un maior achegamento 4 lingua
popular, quizais inducido pola despersonalizacion a que ¢ sometido o
galego nos rexistros formais (sobre todo nos medios de comunicacion).
Por iso prescinde de certos convencionalismos fonéticos identificados
comunmente co galego culto. Polo tanto, ademais de falar con gheada,
introduce algins exemplos de seseo na sta intervencion, ainda que
estes a penas representan unha porcentaxe dun 5%.

As formas con seseo que emprega este falante son as seguintes:

ves (4) (alterna con vez (3))

des (2)

empesamos (1) (alterna con empezar (2))
Ghalisia (1) (alterna con Galicia (1))
sigharrons (1)

Chama a atencion que a palabra sigharrons sexa reproducida
cos trazos fonicos peculiares desta zona (gheada e seseo), dado que é
unha palabra descofiecida na comunidade, probablemente adquirida a
través da escola.

Como conclusion, os resultados da analise feita sobre os usos
lingiiisticos relativos 6 seseo reflicten a escasa vitalidade que este fe-
némeno ten entre a xente nova. Obviamente, o modelo de galego culto
transmitido na escola, nos medios de comunicacion... ¢ decisivo para
explica-las causas da desaparicion deste fenémeno. O castelan,

indirectamente, tamén puido ser en parte responsable do abandono
desta caracteristica fonética.

Con todo, onde si podemos afirmar que foi determinante o
contraste co castelan € nas persoas maiores de 30 anos. Neste senso,é
bastante probable que a adquisicion do fonema apico-dental /6/ por
parte destes falantes se deba a interferencia do castelan, pois ningin
deles foi alfabetizado en galego. Por outra parte, case todos residiron
fora da comunidade por motivos fundamentalmente laborais
(emigracion). E os restantes son persoas que se desprazan a diario a
Santiago, porque tefien ali o seu traballo. A stia lingua, en conse-
cuencia, esta moito mais interferida polo castelan ca dos seus vecifios.

2.3. A despalatalizacion

O proceso fonoloxico da “despalatalizacion” implica o paso
dunha articulacion laminar (predorsal) /[/ a outra apical /s®/ (Vidal
1986: 24).

Ningtn falante menor de 30 anos posue a sibilante palataliza-
da"' /[/, de modo que podemos afirmar que a “despalatalizacion” é
xeral entre a xente moza. Entre os exemplos rexistrados atopanse os
seguintes: sa, serro, coso, liseiro, ause, trases...

En cambio, tédolos falantes maiores de 30 anos, agas un, se-
seantes e non seseantes, conservan o son palatalizado. O falante que
non posue dito son estad proximo 4 fronteira dos 30 anos (ten 34) e non
¢ seseante.

No “subsistema innovador” non seseante, caracteristico da xente
nova, funcionan daas unidades fonoloxicas, fricativas alveolodentais,
que opofien cozo (verbo cocer) a coso (verbo coser ou adxectivo que
coxea). A adopcién do fonema /6/ supuxo unha reestructuracion do
sistema e facilitou a neutralizacion de /[/ co fonema &pico-alveolar
/s@/. O resultado final foi un sistema radicalmente distinto 6
tradicional.

3. Gheada

O fendémeno da gheada ¢é outro dos trazos fonéticos mais rele-
vantes que poste a fala estudiada. O son aspirado caracteristico da

! Segundo Vidal Figueiroa “[[] ¢ unha consoante palatalizada-non palatal”. O
cambio principal que se produce no proceso denominado tradicionalmente
despalatalizacion, “é o paso dunha articulacion laminal (predorsal) a outra apical”.
(1986: 24).

gheada ¢ realizado maioritariamente nesta zona como fricativo faringal
xordo, agas detrds da nasal implosiva, onde presenta unha oclusiva
velar xorda en palabras como duminco, ninquén, manca, etc.

Pese a que a gheada ¢ un fenémeno estigmatizado social e esti-
listicamente, da mesma maneira c6 seseo, presenta nembargantes unha
considerable porcentaxe de uso, en relacion 6 seseo. Rexistramos, polo
tanto, un niamero importante de falantes gheodéfonos non seseantes na
mostra estudiada. Esta tendencia diverxente que presentan ambalas
pronuncias cremos que merece un tratamento de seu que lle
dispensaremos unha vez rematada a exposicion e comentario dos datos
extraidos dos textos.

3.1. A gheada nos falantes maiores de 30 anos

A maioria dos falantes maiores de 30 anos representados nestes
textos empregan sistematicamente a gheada. A situacion mencionada ¢
ostensible se nos remitimos 6s datos numéricos, segundo os cales s6 4
de 37 informantes non son gheod6fonos (10,81% do total). Asi mesmo,
compre sinalar que os falantes non gheodoéfonos son thetaistas.

Dentro deste reducido grupo, 2 falantes utilizan esporadica-
mente algunhas formas con gheada (nunha porcentaxe aproximada dun
10% en ambolos casos), pero en lugar do son aspirado da gheada
utilizan maioritariamente o son fricativo velar xordo [x], insélito nos
demais falantes. As formas que rexistramos con esta pronuncia son as
seguintes:

informante 1: chejar (1), aljo (1) e xojar (6) (alterna con xogar
(3)). (25%).
informante 2: xojete (3) (5%)

Dado que os falantes non gheodéfonos posuen no seu sistema o
fonema /x/, asentado nos castelanismos que utilizan sen ningtn tipo de
adaptacion fonética, iso facilita a interferencia dese son nas palabras
galegas. Pero, por outra parte, tamén ¢ consecuencia dos prexuizos que
pesan sobre a pronuncia aspirada, 6 lado da cal o son castelan se
considera mais refinado e delicado.

Polo que se refire & realizacion da gheada en contexto tras na-
sal, s6 un dos falantes considerados conserva a oclusiva velar xorda
[K] na devandita posicién. A tnica palabra rexistrada foi a seguinte:
ningunha (1).

Os mais (so rexistramos exemplos en dous) presentan en dito
contexto a velar sonora [g]:

informante 3: ningun (2)

informante 4: ningun (1), domingo (2)

Ora ben, da mesma maneira que atopamos pronuncias non
“ortodoxas” nos falantes non ghead6fonos ([x] en vez de [g]), tamén
rexistramos algin uso esporadico da oclusiva velar sonora no resto das
intervencions. Os exemplos localizamolos en tres falantes:

informante 1: Galicia (4), castigar (1) (alterna con castighar
(1)) (Sup6n unha porcentaxe de uso dun 11%).

informante 2: Guardia Civil (2) (alterna con Ghuardia Civil
(3)), longo (1). (A porcentaxe de uso é dun 8%).

informante 3: aguas (1) (alterna con aghuas (3)), Galicia (2).
(A porcentaxe de uso é dun 7%).

Ningun dos falantes anteriores ¢ seseante.
No tocante & realizacion da gheada tras nasal implosiva, en xe-
ral estes falantes amosanse conservadores:

informante 2: ninquén (2)
informante 3: nincun (1)

Con todo, o informante 2 emprega nunha ocasion o adxectivo
longo (1), citado na relacion anterior. O informante 3 utiliza, 4 sta vez,
a palabra inglés (2) con velar sonora. En relacion con isto, ¢ normal
que as palabras de recente introduccion na comunidade, coma inglés,
non se propagase a pronuncia tradicional.

No referente 6 emprego dos castelanismos co son fricativo
velar, predominan nestes informantes as formas adaptadas 4 pronuncia
aspirada, conforme 6 uso observado nos falantes que utilizan sempre a
gheada:

informante 1: inghenieros (1), eghemplo (5), ghuventu (1),
Ghorghe (1).

informante 2: (non rexistramos exemplos deste tipo).

informante 3: eghemplo (9) (6 lado da forma sen adaptar Juan

1)
3.2. A gheada nos falantes menores de 30 anos

Xa adiantamos na parte adicada 6 seseo que a gheada presenta
un nivel de uso moito mais elevado ca aquel. O contraste entre &ambolos
fenémenos ¢ claramente perceptible na xeracion mais nova, tal como
reflicte a distribucion dos falantes segundo o uso que fan do seseo e da
gheada:

SESEO GHEADA
a) SEMPRE 0 8
b) NUNCA 21 8
¢) AS VECES 2 7

Vexamos a continuacion cada grupo de maneira individualizada.

3.2.1. Grupo A.

Os falantes incluidos neste grupo utilizan sistematicamente a
gheada, dos cales 2 son ademais seseantes.

No referente 4 realizacion da gheada, a tinica pronuncia rexis-
trada ¢ a aspirada faringal. Nesta lifia, os castelanismos que posuen a
fricativa velar xorda na lingua de procedencia son adaptados coa pro-
nuncia da gheada (refleghabase, ghardins, eghemplo, coleghio,
Ghavier, etc.). Constitlie excepcion un falante, que ademais das formas
con gheada (ghunio (1), ghulio (1), coleghio (1)) utiliza outros
castelanismos sen adaptacion (jueves (1), Jacobo (1), manejar (1),
colegio (2), Giralda (1)).

Soamente atopamos un castelanismo adaptado con sibilante
(apico-alveolar) nun informante que emprega o termo roxo (semaforo
en roxo).

Compre sinalar, asi mesmo, que con respecto as xeracions mais
vellas, notase un incremento de formas tomadas do castelan, adaptadas
ou non, a expensas da forma propia ainda viva nas xeracions mais
vellas. E o caso dos castelanismos ghardins e manejar, que na lingua
tradicional son xardins e manexar.

Despois da nasal implosiva medial (contexto que so aparece en
tres informantes), a solucion tradicional, con enxordecemento do g,
localizamola en dous falantes:

informante 1: remancado (1)
informante 2: ninquén (1)

A solucidon -ng- rexistrase en palabras ata hai pouco inusuais na
comunidade:

informante 2: Covadonga (1)
informante 3: ingleses (1)

A pronuncia aspirada despois da nasal, insolita nesta zona,
aparece, non obstante, no informante 2, nun caso alternando coa velar
xorda na mesma oracion: era un dumingho e non habia ninquén pola
calle. A outra palabra con aspiracion tras nasal que rexistramos no
mesmo falante & mangheira (1).

3.2.2. Grupo B

Os sete falantes que incluimos neste grupo non utilizan sempre
gheada, malia as porcentaxes de uso da mesma seren bastante
considerables pois, bardante un falante, nos mais o uso da gheada su-
pera o 50%.

A realizacion da gheada segue a ser maioritariamente aspirada.
Asi pois, a fricativa velar en contexto de gheada so se rexistra nun fa-
lante deste grupo, cunha porcentaxe dun 15% (castijanos (1), jomas
(1)) en relacion & pronuncia aspirada.

A medida que estes falantes van reducindo o emprego da
gheada, a fricativa velar [x] vaise instalando na sua lingua, posto que
nos castelanismos conservan dito fonema inalterado (colegio, ejemplo,
Jueves, pijamas, dibujo, rojo, etc.). Establécese deste xeito unha nova
unidade no seu sistema fonoloxico.

Asi a todo, hai dous falantes que mantefien a pronuncia aspirada
na adaptacion dos castelanismos.

O primeiro destes ¢ aquel que utiliza o son [x] en contexto de
gheada. Observamos que na sua fala os lindes entre os sons [x], [h]
(aspirada faringal) e [g] non estan ben delimitados, pois intercambiase
con facilidade dentro do mesmo contexto.

Por conseguinte, atopamos exemplos de [x] en:

-lugar de [g] do galego comun: castijanos (1), jomas (1).
-castelanismos: ginasia (1), religion (2).

Exemplos de [h]:

-na adaptacion de castelanismos con [X]: coleghio (1), eghemplo
(.
Exemplos de [g]:

-onde o galego comun emprega [g]: antigo (1), chegamos (1),
galego (3), arreglar (1), etc.

O outro falante adapta sistematicamente os castelanismos co son
aspirado caracteristico da gheada, mesmo en palabras pouco habituais
como ghuelgha (cas. juerga), sigharrons.

Concluimos, a raiz do visto, que, a medida que estes falantes
van reducindo o emprego da gheada, o fonema castelan /x/ vaise ins-
talando definitivamente na sua lingua. Con todo, algunhas veces por
influxo da escola recupérase a forma propia da palabra, pese a que isto
acontece nun nimero moi restrinxido de casos. Neste grupo s6 2
falantes utilizan nalgunha ocasion illada tales formas:

informante 1:

-colesio (4) (alterna con colegio (1) e coleghio (2)).
-simnasia (1) (alterna con ginasia (1)).
-imasinacion (1).

informante 2: Sesus (1) (alterna con Jesus (1)).

A forma galega ¢ utilizada nun momento do discurso que po-
deriamos analizar como unha alternancia de rexistros lingiiisticos
(galego popular/galego culto). Asi o revela o uso doutras formas ga-
legas insolitas na comunidade, utilizadas no mesmo contexto: “e des-
pois entregabamoslle unha pomba de cartulina blanca 6 Neno Sesus”.

Fora dese discurso “ritualizado”, tipico das celebracions esco-
lares, o falante utiliza sempre as palabras castelas: José (1), Mensaje de
Paz (1), Virgen Maria (1), Neno Jesus (1).

No tocante & realizacion da gheada en contexto tras nasal,
prodiicese un avance definitivo na perda da pronuncia tradicional, dado
que a unica solucion rexistrada ¢ a velar sonora [g]:

-informante 1: manga (3), lengua (3).
-informante 2: sangre (1)
-informante 3: ningun (1).

3.2.3. Grupo C

Dos 23 falantes menores de 30 anos, 8 nun utilizan nunca a
pronuncia aspirada. Destes, 6 engadiron 6 seu sistema o fonema /X/.
Neste senso, a distribucion dos fonemas /g/ e /x/ estd perfectamente
establecida na fala destes falantes segundo o seguinte esquema:

-/g/, en contextos onde o galego comun presente /g/: guardia,
guerra, sangrar, gusano, ningun, ninguén, etc.
-/x/, en castelanismos: dibujo, ginecologia, jersey, junio...

Non obstante, hai dous falantes non gheadoéfonos que non
empregan nunca a fricativa velar, porque a sta lingua presenta unhas
caracteristicas especiais. Ambolos falantes practican unha lingua en
certa maneira distinta & do grupo xeracional 6 que pertencen, cuns
trazos marcadamente cultos. Estas peculiaridades maniféstanse sobre
todo na utilizacion de léxico propio en prexuizo de vellos castela-
nismos empregados polo resto da comunidade. Nesta lifia, rexistramos
na sua lingua as seguintes formas:

Informante 1: esemplo (3), elisen (1), ause (1) e sove (3)"*

12 En realidade, esta forma non desprazou un castelanismo senon as formas
tradicionais mozo ou novo.

Informante 2: esebé (2), esemplo (4), imasinate (1)

Este ultimo utiliza a palabra juerga (1) sen adaptar (a forma
adaptada con gheada usual na comunidade e ghuelgha), en consonan-
cia con outras formas que rexeita por consideralas vulgarismos desde a
perspectiva do galego estandar (por ex. millor, dreito).

Formas como as consideradas non so6 se rexistran nos dous fa-
lantes aludidos, pois atopamos outras semellantes noutro informante,
ora que alternando coa forma castela:

informante 3: sinecolosia (2) (alterna con ginecologia (1)).

Estes son os Uinicos casos que nos permiten determina-la incli-
nacion do falante a favor dunhas formas ou outras. Con todo, non
manifesta este falante o mesmo celo cds anteriores con respecto a
erradicacion doutro tipo de castelanismos. (Por ex. utiliza herida en
vez de frida, ainda usual na xente maior de 30 anos). Parece, pois, non
existi-la mesma resolucion contundente cara & forma galega que
apreciamos nos outros dous.

4. Pervivencia da gheada, desaparicion do seseo

E habitual sinalar, aqui tamén o fixemos, que o seseo ¢ a gheada
son dous habitos fonéticos “estigmatizados” pola sociedade. Polo tanto,
de se manteren, acaban sendo relegados as situacions informais da
lingua. Aqueles que estudiaron o tema consideran que estes trazos
fonéticos son utilizados como “marcadores” estilisticos e sociais, que
vefien a reforza-la identidade grupal ou local dos falantes novos'”.

Sen embargo, os factores sociais por si s6s non abondan para
explicar por qué, na zona estudiada, a gheada ainda pervive notable-
mente entre a xente nova, en contraposicion 6 seseo que desapareceu

13 Di Costas Gonzélez con respecto a estes fenomenos:

“Asi a todo, detectamos nos falantes novos de Vincios unha especie de

resistencia & diferenciacion, ou algo asi como unha reafirmaciéon nas suas

caracteristicas dialectais, o que non impide a rapida desaparicion dalgunhas

delas” (1986-84).

Mais recentemente, Recalde Fernandez, nun artigo no que determina o valor da
alternancia entre as variantes g e 4, afirma o seguinte en relaciéon ¢ aumento da
valoracion da gheada en situacions informais:

“A identidade grupal, por outra banda, pode adquirir unha extraordinaria

relevancia, de modo que, dentro das posibilidades que ofrece o eixe

paradigmatico, o individuo prefira as variantes lingiiisticas que mais o

identifiquen co seu grupo lingiiistico -polo tanto social- de procedencia” (1994:

362-363).

case sen deixar vestixios. Resulta cando menos estrafio que se dea un
trato diferente a dous fendmenos que comparten inicialmente as
mesmas valoracions sociolingiiisticas e unha historia ou tradicion se-
mellantes dentro da comunidade.

Deste xeito, coidamos que os factores que explican a orienta-
cion diverxente na evolucion da gheada e do seseo son fundamental-
mente lingiiisticos. Unha razén que pode esclarece-las causas do dis-
tinto grao de aceptabilidade de dmbolos fendmenos ¢ a que expoifio a
continuacion.

A substitucion da pronuncia aspirada do g non provoca ningun
trastorno inmediato no sistema. A supresion do seseo esixe, pola
contra, a introduccion dun novo fonema, /8/, que obriga a unha
reestructuracion do sistema opositivo das sibilantes, dado que introduce
un trazo distintivo novo no devandito sistema. Unha vez que foi
asimilada dita distincion, segundo o modelo do galego comun ou do
castelan, 6 falante xa non lle resultaba rendible alternar eses dous
sistemas, seseante e non seseante, porque, con palabras de U. Wein-
reich, “el hablante tiene que tener un grado de sofisticacion cultural en
ambas lenguas para permitirse el lujo estructural para mantener
separados los habitos subfonoldgicos de cada una de ellas” (1974: 62).

En cambio, o falante pode con relativa facilidade realizar unha
pronuncia con ou sen aspiracion do g, dependendo da situacion co-
municativa en que ocorra, para iso s6 ten que dominar ambalas reali-
zacions.

Relacionado coa maior fixacion da gheada estd o comporta-
mento que amosan neste punto alguns informantes pertencentes a
xeracion mais vella.

Xa vimos que alguns destes practican uns habitos lingiiisticos
distintos 0s do resto da comunidade, entre eles o sistema non seseante
de tres membros. Non obstante, conservan a pronuncia aspirada ca-
racteristica da gheada, o que non quere dicir que a velar sonora non
calase nos habitos lingiiisticos destes informantes, pois nalgiin mo-
mento da gravacion, en esbozos bastante significativos, realizan sen
ningtin problema o son propio dese fonema.

Nesta lifia hai que interpreta-la existencia dun determinado
numero de falantes novos que son ghead6fonos a pesar de que seus pais
non posten dito trazo fonético (concretamente, 4). Isto non acontece
con respecto 0 seseo.

5. Conclusion

A gheada e o seseo son dous fendmenos probablemente conde-
nados a desaparecer. Ambolos dous son sistematicamente afastados do
nivel culto ou variedade estandar do galego, o que ¢ unha manifes-
tacion da stia escasa ou nula estima a nivel xeral.

Polo que se refire & zona estudiada, a penas se rexistran vesti-
xios de seseo na xeracion mais nova (s6 2 falantes, dun total de 23,
posuen este trazo fonético, nunha porcentaxe dun 70%). Por outra
parte, o fenomeno da “despalatalizacion” ¢ comun a tddolos falantes
menores de 30 anos. A desaparicion do valor orixinario de /[/, neu-
tralizado co fonema apico-alveolar /s@/ (sente, serro...), e a adopcion
do fonema &pico-dental /6/ determinaron un sistema de sibilantes de
dous membros (/s@/ oposto a /6/) radicalmente distinto 6 dos mais
vellos.

A gheada, pola contra, presenta un indice de uso entre a po-
boacion nova bastante mais elevado ¢ seseo. Asi pois, unha terceira
parte da mesma (8 falantes) utiliza sistematicamente a gheada e outra
terceira parte (7 falantes) emprégaa nunha porcentaxe que supera o
50% dos usos.

Na xeracion mais vella, como ¢ de supor, o comportamento
lingiiistico con respecto a estas variables € moito mais conservador. Por
conseguinte, s6 11 falantes dun total de 37 (29,72%) non son seseantes.
Destes, s6 4 renunciaron & pronuncia aspirada caracteristica da gheada
(10,81%).

Deste xeito, o predominio da gheada sobre o seseo nesta parte
da poboacion ¢ unha réplica do que acontece, a maior escala, na xe-
racién mais nova.

Desde o noso punto de vista, a pervivencia da gheada ¢ a desa-
paricion do seseo s6 poden explicarse desde unha perspectiva estric-
tamente estructural. A perda do seseo implica o dominio dun sistema
mais complexo, xa que supén a adopcion dun valor fonoloxico ine-
xistente antes. Conseguintemente, a alternancia de dous sistemas
(seseante e non seseante) con distintos valores fonoldxicos non seria
rendible para o falante. En cambio, a alternancia entre a pronuncia
aspirada e¢ a oclusiva velar sonora non produce ningun trastorno nos
habitos fonoloxicos do falante. Iso facilita a pervivencia da gheada nun
nimero importante de falantes non seseantes.

FRAGMENTOS DOS TEXTOS ORAIS
Normas para a lectura dos textos

e vocal anterior media pechada
¢ vocal anterior media aberta
¢ vocal anterior media aberta (e con acento grafico)

o vocal posterior media pechada
0 vocal posterior media aberta
0 vocal posterior media aberta (o con acento grafico)

a vocal central
a vocal central mais aberta ca a

¢ fricativa lamino-dental xorda

-A diérese indica a pronuncia silabica dunha semivocal (ghorrion).

-O apdstrofo representa a elision dun son vocalico por fonética sin-
tactica (Fdalas 'en pasado).

-O guion que une unha palabra que remata en consoante nasal coa
seguinte, pronome ou artigo, indica a pronuncia alveolar dese n
final (non-os tiraba).

-O alongamento dunha vocal sinalase con dous puntos (tod’a: razon).

INFORMANTES MENORES DE 30 ANOS

“(...) E imposible polos medios de comunicacién qu’hai ahora, a forma
de de de ve-las cousas ¢ a forma de ve-lo... as festas estas sobre todo ¢ a pouca
poblacion que hai soven ¢ a pouca... a pouca recupéracion que a pouca
ensefnanza que se lle da 6s rapaces sobre esas cousas. Nas escolas eu creo que o
entroido falase del coma... un tésto litérario (...) Sobre el ¢ os traballos péro
son... mira nunha enciclopédia, que moitas veces nada ten que ver co entroido,
¢ entroido do lugar ¢ asi. Falas’en pasado moitas veces ;¢h?, normalmente, eu
miro nos libros ¢ aprecio ai un pasado, sobre todo no libro de létura é... veso o
entroido coma... eu que sei, com’onha fésta olvidada, ¢ tamén algho algho
cursi ou algho, podiase decire, non tanto cursi senon aburrida porque poiier 0s
rapaces hose cos sigharrons eses parécelle...”

(J. Pérez, 17 anos)

“En COU foi cando fisémo-la esposi a esposicion foramos a ve-la
esposicion de Velazquez, a parte de que pa poder ir, bueno, en principio tifian
que saber si tiflas que coller consegui-las entradas como’staba... habia unhas
colas inmensas, entonces tiflas que consegui-las entradas antes, (...) que

chaman 6 Museo do Prado ¢ pa que che collan o teléfono sa sabes como son
neses sitios, & cas’imposible ¢..., dunha vez deberon de colga-lo teléfono, ou
non sei como foi, ¢ diséronnos que no, que non facia falta. E despois
conseguimo-las pelas mediant’o concello, por esemplo, nos diferentes
concellos qu’éra cada un pois danch’un pequeno (...) ;jnon sabes?, o que se fai
siémpre, unha pequena suvencion ¢... non sei se puséramos algunhas pélas
péro moi pouquifias (...), iso non-o sei. E... marcharamos un mércores &
despois chegamos un saba’aqui ¢ sa ¢éra o’ntroido (...)”.

(C. Cantelar, 23 anos).

“Pois... fun 6 campamento a... Coruila, eso foi unha semana péro tamén
fun a outro no vran, en aghosto péro... ¢... o de Coruiia foi en ghunio, ghunio...
ghulio ¢..., o d’aghosto foi quince dias a Porto do Sin ¢ Porto de Sin fun dous
anos ¢ a Corufla fun este ano nada mais, ¢... ¢’'n Corufla durmiamos nun
coleghio intérnada, no Calvo Sot¢lo, ¢... durmiamos por... depénde, habia
unhas habitacions pasand’as duchas dos chavales qu’éran de... de oito, de
oito... camas ;non? ¢... despois as outras ¢ran de catro ¢ tifian armarios ¢ todo,
estaban moi bén equipadas porque com’éra un colegio intérnado... ¢ o de...
Portosin, comiamos, er’on colegio, levabamos sacos ¢ durmiamos no chan.
..y

(M. Novio, 14 anos).

INFORMANTES MAIORES DE 30 ANOS

“E a mim pasoume unha vez un caso cunhe..., volvendo 6 de que
coidan moito a... a funa, pasoume un caso unha vez cun ghorrioén ¢..., eu conto:
siémpre. Resulta qu’eu estaba na fabrica esa de funcion &’stabamos varrendo,
asi coa escoba, varrendo, resulta qu’andaba un ghorriéon por ali ¢:u deille
ca’scoba 6 ghorrion ;Que mal fixera o ghorrion?, que llo iba decir 6
encarghado, que o ghorriéon que non tifia mal nincun, tifia dreito 4 vida tamén.
Pois tén razén ¢ tal, ¢ dar’lla razén, 6 final mandeino poise..., a donde non
debia, vamos. E que o ghorrion tifia que comer ai & o ghorrién..., ‘Pois tés
razon...”

(I. Cantelar, 49 anos)

“Buéno, xogabamos a corda, xojabamos moitisimo 6s pelouros, ;sabes
como xo0jab’0s pelouros? Cunhas pédras, cinco pédras ou dez ¢... tirabas un 6
aire ¢ collias, outro estaba no suélo, collian un asi... er’on xogo moi entretido
0s pelouros ou 4 corda, incluso as veces xojabamos aljo a... 4 pelota pero non
se xojaba tanto 4 pelota como xojaban-os rapa as rapazas, ahora xogan rapaces
e rapazas, daquéla... por ejemplo nds no recreo xojabamos rapazas con rapazas
¢ rapaces con rapaces. No, ¢ que xa non..., en fin, se ti quéres x’as macstras
evitaban algo, péro nds tamén xa non-os tiraba eso de compaiieiros, non
(enténdes? non... non habia asi... de, eu que sei, funcionab’a cousa de moi
distinta maneira. Hoxe xa van mais xuntos, van mais unidos, téfien unha
relacion quizd millor, p’0 meu entender, porque antes pareciamos cocons, €
respeto a eso pois...”

(L. Proupin, 45 anos)

“Dispois unha vez tamén mandamos un... paquete por correo, a unha
¢érta pergona, ¢... ¢ dentro pois iban, dispengando a voga cara, caghallons de
porco.

Bu¢no, a mifia ghuventi foi... non-a puden pagar millor, jnunca
m’arrpentin dela ;¢h?, nunca!, eu por ego..., eu non tifia ghana de cagar ;non?,
porqu’eu pagab’d bomba jnon?, ¢... 0... jquén foi un...? ;O paquete ainda che
nos custara!l. Iba moi bén preparado ;¢h?, non... non estaba nada... nin nada,
iba moi preparado. Nunha caixifia... ¢ botdmolo no correo, 6 destino cheghou
que non foi 0 mismo, cheghou”.

(R. Barbazan, 46 anos)

“E... xa digho, daquéla ecas endrémenas qu’habia ¢ o das luges tamén,
que vian unha lus ali, que vian a compaifia no outro lado ¢... outro que tomaba
medo ali, outro tomaba medo ¢ aghora din:

-(E, and’ir’a compaiia?

-E vai de vacagions

Aghora ninquén fala dego pér’antes tod’éra medo, habi’a compafia ala
no campo das Moas, ai ali arriba do que lle chaman, paréceme ond’hai ai eca
leira que lle chaman qu’hai ali unha crus que lle chaman a crus mona, ali
tamén, qu’habia ali qu’habia’ali medo... outros qu’ouveaban os cans, outros
que berraban as peghas ¢ tod’er’agi, coucas de medo ¢... ¢ xa tifiamos nds
medo bastante”.

(E. Traba, 78 anos)

